
Søknad – Delfinansiering av Nasjonalt vindenergi si deltaking i 
Interreg prosjektet G-PaTRA – Green passenger transport in 
Rural areas 
 
Innleiing 
Nasjonalt vindenergisenter på Smøla (NVES) søker fylkeskommunen om 
finansiering til å delta i prosjektet G-PaTRA. Nedanfor gjer vi greie  for Nasjonalt 
vindenergisenter, NVES, si prosjektdeltaking, som er finansiert 50 prosent av EU. 
NVES søker fylkeskommunen om finansiering av resterande 50 prosent.  
 
Bakgrunn 
I 2016 fekk fylkeskommunen førespurnad frå Robert Gordon University i Aberdeen 
om deltaking i søknadsprosessen for Interreg-prosjektet Green passenger Transport 
in Rural Areas (G-PaTRA).  
 
Målet med prosjektet er å få til grøne, miljøvennlege løysingar for transport i 
distriktsområde. Prosjeket skal demonstrere og spreie kunnskap om moglege 
løysingar, og stimulere næringsliv og offentlege aktørar til å ta desse i bruk. Det 
skal utgreiast kva typer nullutsleppskøyretøy som passar best til dei ulike 
geografiske, klimatiske og operasjonelle forholda. Det er også viktig å bygge 
nettverk og lære av kvarandre i det internasjonale nettverket. Prosjektet skal auke 
forståinga for transportregelverket og synleggjere støtteordningar.  
 
Eksisterande nullutsleppsløysingar for kollektivtransport er tilpassa byar, og det har 
derfor ikkje vore fokusert på å utvikle system for distrikta. I distrikta er det andre 
krav til bussar, køyreavstand og infrastruktur, og topografien er forskjellig frå 
byane. Dette prosjektet har difor stor potensiale til å utgjera ein skilnad. 
Robert Gordon University i Aberdeen skal leie prosjektet, som vil gå over 3,5 år. 
Det er andre britiske partnarar med i prosjektet, i tillegg til partnarar frå Danmark, 
Tyskland, Belgia og Nederland.  
 
Fylkeskommunen anbefalte å invitere med Nasjonalt vindenergisenter på Smøla 
(NVES) og Smøla kommune/Smøla Nærings- og kultursener. 
 
Vindenergisenteret har uttrykt ønske om å delta i Interreg-prosjektet saman med 
Møre og Romsdal fylkeskommune og Smøla kommune. NVES si oppgåve er å 
kartlegge muligheter for nullutsleppstransport på Smøla, hovudsakleg hydrogen og 
elektrisitet produsert frå vindparken til bruk i bussar, ferje, hurtigbåt og fiskebåtar.  

Prosjektet er delt inn i 5 ulike arbeidspakker (WP): 
 

- WP1 er administrasjon og økonomi  
 

- WP2 er informasjon og kommunikasjon  
  

- WP3 skal auke bruken av nullutsleppskøyretøy og fartøy. Både NVES og 
fylkeskommunen er involvert med å definere businesscase og utgreie 
moglegheita for nullutsleppsbuss og hydrogenferje eller-hurtigbåt.  
 

- WP4 skal analysere reguleringar, finansieringsordningar og korleis teknologi 
kan nyttast til å overkomme barrierar, og overføre innovative løysingar 
mellom deltakarlanda.  
 

- WP5 samlar inn av data frå dei andre arbeidspakkane og analyserer 
resultata. 

 
Effektmål: 
Auka kunnskap og aksellert bruk av nullutsleppskøyretøy og fartøy 
 
Resultatmål: 
NVES skal: 

 Gjennomføre 3 lokale workshops saman med Smøla nærings- og 
kultursenter, og delta på andre samlingar/workshops/møte i prosjektet  

 Bidra i utgreiingane for hydrogenproduksjon frå vindmøllene til 
transportsektoren 

 Utvikle businesscase for nullusleppsbussar og hydrogendrivne 
ferjer/hurtigbåtar 

 Spreie kunnskap om nullutsleppsløysingar i distriktet på Smøla og i resten 
av Møre og Romsdal. 

 Vere støtte i prosjektet for Møre og Romsdal fylkeskommune si deltaking 
 
EU finansierer 50 prosent av prosjektkostnadane til NVES. NVES søker 
fylkeskommunen om utviklingsstøtte til resterande 50 prosent.  
 
Det vil vere høve til å utvide prosjektet med å teste ut ein distriktstilpassa 
nullutsleppsbuss på Smøla. Kva partnar som skal gjere dette blir avklart internt i 
posjektet. Ein slik utvida søknad vil eventuelt kome seinare i prosjektperioden. 
Fylkeskommunen er ikkje kjend med at det finst slike distriktstilpassa bussar andre 
stader, og dette vil i så fall kunne vere med å marknadsføre Smøla både 
teknologisk og som turistdestinasjon.   
  
  



 
 

 
 
Kostnadsplan  
Tittel 2018 2019 2020 SUM 
Kontor og 
administrasjon   23 000   63 000   63 000   174 500 
Personalkostnader   88 000   445 000   445 000  1 150 500 
Reisekostnader   17 000   19 000   19 000   65 000  
Sum kostnad 128 000 527 000 527 000 1 390 000 

 
Finansieringsplan  
Tittel 2018 2019 2020 SUM 
Interreg   64 000   263 500   263 500   695 000 
Møre og Romsdal 
fylkeskommune   64 000   263 500   263 500   695 000  
Sum finansiering 128 000 527 000 527 000 1 390 000 

 
Vurdering 
I fylkesplan 2017-2020, under gjennomgåande perspektiv står det:  
 
Fylkeskommunen skal vere pådrivar for utvikling av miljøvenleg teknologi og vere 
med på å prøve ut berekraftige, framtidige teknologiløysingar. 
 
Prosjektet er også forankra i hovudmålet i Regional delplan for Klima og energi 
2015 - 2020.  
  
GPaTRA-prosjektet sitt formål er å finne grøne løysingar for transport i 
distriktsområde (rural areas) og kan derfor bidra med å nå målet om redusert 
klimagassutslepp i transportsektoren også i distrikta. Alle eksisterande 
nullutsleppsløysingar for kollektivtransport er tilpassa byar, og det har derfor ikkje 
vore utvikla system tilpassa transport i distrikta.  
 
Prosjektdeltakinga vil også auke kompetansen til deltakarane innan grøn transport, 
og bidra til å bygge eit solid internasjonalt nettverk,  auke mulighetene for 
næringsutvikling og såleis auka potensialet til å skape nye arbeidsplassar på sikt. 
 
50 prosent av prosjektet blir finansiert med EU-midlar. Dette oppfyller kravet 
fylkeskommunen har om 50 prosent eigenfinansiering. Det er avklart at 
samfinansiering ikkje er i konflikt med EU-reglane om offentleg støtte. 
 
Midlane som NVES har fått tildelt frå fylkestinget over Økonomiplanen 2018, 
ramme 60, er disponert til prosjektet om test-site av vindmølle på Smøla. Vi tilrår 
derfor at kostnadane blir dekt gjennom eit tilskot frå dei distriktsretta 
utviklingsmidlane kap. 550.post 64.  
  



 
 

 
Forslag til vedtak: 
Møre og Romsdal fylkeskommune ved regional- og næringsutvalet løyver Nasjonalt 
vindenergisenter på Smøla eit tilskot frå dei distriktsretta utviklingsmidlane, kap. 
550, post 64, på inntil 695 000 kroner til prosjektet «Green passenger transport in 
rural areas». Tilskotet er avgrensa til 50 prosent av totale kostnader på 
1 390 000 kroner. 

